
Tróndur Sigurðsson
býráðslimur fyri 
Javnaðarflokkin

Støðugt ar­
beiðir Tórs­
h a v n a r 
kommuna við 
at fremja bat­
ar og ábøtur á 

umstøðurnar til ítrótt og frí­
tíðarvirksemi, og ein av kom­
andi avbjóðingunum er Hoy­
víkshøllin, ið skal dagførast 
enn meira. Longu er okkurt 

gjørt, so sum at umvæla loft­
ið í síðubygninginum, men 
vit eiga at útbyggja høllina, 
so vit kunnu fáa meira burt­
ur úr henni og tryggja fólka­
ríku Hoyvík og H71 enn betri 
umstøður.

Tá stórir dystir eru – og 
tað er altso ikki so sjáldan 
í Hoyvík – er heilt greitt 
fyri fleiri áskoðaraplássum. 
Tann trupulleikan eiga vit at 
fáa loystan saman við gerð 
av venjingarøki til kropsliga 
venjing, so vit kunnu fáa 
sum mest fyri pengarnar, tá 

farið verður í gongd.
Ber tað byggitekniskt til, 

kundi eg ímyndað mær, at 
arbeitt var á vestursíðuni, so 
vit kundu fingið 4-500 fleiri 
áskoðarapláss, umframt at 
høli til kropsliga venjing 
kundu verið knýtt beinleiðis 
at høllini, samstundis sum 
øki til upphiting helst skuldi 
verið við.

Ein tanki er at binda fim­
leikahøllina hjá Hoyvíkar 
skúla uppí, tí um vit byggja 
hallirnar saman, fáa bæði 
gagn av hvørjumøðrum. 

Skúlin fær fær munandi 
betri umstøður, og fimleika­
høllin verður samstundis 
fastur partur av høllini og 
tí virksemi, sum er har eftir 
skúlatíð. Við eini saman-
bygging, samstundis sum 
øki til kropsliga venjing 
kemur í gólvhædd við rút­
um og beinleiðis atgongd 
til ítróttarhøllina, eru venj-
ingarumstøðurnar hjá H71 
nær við at vera nøktandi.

Gagnligar íløgur
Longu nú hevur Tórshavnar 

kommuna sett skjøtil á út­
byggingina av ítróttarhøll­
ini á Hálsi, so hon verður 
dupulthøll og kemur at betra 
munandi um umstøðurnar 
hjá bæði hondbólti og flog­
bólti, samstundis sum nógv­
ir aðrir møguleikar lata seg 
upp, umframt at har verða 
eisini harðliga tiltrongdir 
karmar til smærri ítrótt­
argreinar sum borðtennis og 
judo.

At enda fær hondbólturin 
á Argjum eisini heilt nýggjar 
umstøður, nú høllin á Argja­

hamri verður bygd út til fulla 
ítróttarhøll. Fáa vit nú eisini 
Hoyvíkina við, eru stór stig 
tikin rætta vegin, so vit í høv­
uðsstaðnum hava góðar um­
støður til ítróttin alt árið runt.

Hetta eru fyrst og fremst 
íløgur í børnini og tey ungu, 
ið vit eiga at tryggja so góðar 
ítróttar- og frítíðarmøgu­
leikar sum gjørligt. Gamaní, 
er talan um stórar íløgur, 
men vit fáa tær fleiri ferðir 
aftur, tí hetta eru krónur, ið 
koma bæði góðari uppaling 
og heilsuni til góðar.

Hoyvíkshøllin dagførast
KOMMUNUVALIÐ ✗

Jógvan Arge  
varaborgarstjóri úr Tjóðveldi 

Tórshavnar 
k o m m u n a 
h e v u r 
ábyrgd av 
sínum fólki 
úr vøggu í 
grøv. Dag­

stovnaøkið við barna­
gørðum og vøggustovum 
varð flutt frá landinum til 
kommunurnar um aldar-
skiftið. Fyri tveimum árum 

síðani slepti landið eisini 
eldraøkinum og legði tað á 
kommunurnar. 

Kommunurnar hava 
viljað dagstovnaøkinum og 
teimum mongu børnum, 
sum har eru dagliga, alt 
tað besta. Tað sama hava 
kommunurnar í hyggju 
fyri tey alsamt fleiri eldri, 
sum tørva hjálp heima ella 
røkt á stovni. Avgerandi 
spurningurin er altíð, hvussu 
hvør einstøk kommuna rað-
festir hesar tænastur. 

Tjóðveldi raðfestir bæði 
dagstovnaøkið og eldra­
økið høgt. Hetta eru í dag 
høvuðsmálsøkini hjá Tórs­
havnar kommunu. Av 
okkara fíggjarætlan fara 
einar 140 mió. kr. av skatta­
borgarans peningi til at reka 
dagstovnaøkið. Ein upp­
hædd, sum er farin upp um 
tað, fer til at reka eldraøkið. 

Hetta eru tøl, sum muna, 
men hetta vísir seg kortini 
ikki at vera nóg mikið til 
tann tørvin, sum børnini 

og tey eldru hava. Tí vilja 
vit í Tjóðveldi játta fleiri 
pengar til heimatænastu og 
røktarheim, so fleiri fjálgar 
hendur í framtíðini alsamt 
kunnu vera um okkara eldru 
meðborgarar. 

Vit vilja eisini játta fleiri 
pengar til dagstovnarnar, 
so petagokar og hjálparfólk 
á dagstovnunum fáa meiri 
tíð til hvørt einstakt barn­
ið á teimum mongu dag­
stovnunum kring alla 
kommununa. 

Fáa vit í komandi býráðs-
skeiði ta ávirkan á politikkin 
í Tórshavnar kommunu, sum 
vit stevna eftir, so verða 
korini betri hjá bæði børn-
um og gomlum eins og hjá 
teimum, sum starvast við 
teimum.

Breiða samstarvið hevur 
tíverri verið eitt byggi- og 
betongstýri, sum hevur 
havt lítlan og oftast ongan 
ans fyri innihaldinum í ger-
andisdegnum hjá fólki. 

Tjóðveldi vil ansa væl 

eftir kommunukassanum, 
men játta pengarnar, har teir 
gera fólki mun. Tær íløgur, ið 
eru skilagóðar og neyðugar, 
verða gjørdar. 

Málið er, at fólk í Tórs-
havnar kommunu verða 
sett í hásæti – og ikki bara 
betongið. 

Tað gera vit fegin saman 
við flokkum, sum hava hjarta­
rúm fyri tílíkum politikki. 

Tí seta vit X við E á bý-
ráðsvalinum. Fólkið fyrst og 
fremst!  

Fólkið fyrst og fremst

Helena Dam á Neystabø  
valevni fyri Javnaðarflokkin 

Tórshavnar 
Havnin og 
Tórshavnar 
K o m m u n a 
skal vera ein 
motorur at 

venda fólkafráflyting til 
fólkavøkstur. Hagtølini siga 
okkum, at gongdin spakuliga 
er um at venda. Fleiri ung 
velja ikki at flyta uttanlands, 
og fleiri koma heim aftur, 
eftir at hava búð uttanlands.  
Frá 1. august 2015 til 1. august 
2016 er fólkatalið voksið við 
436 fólkum – sum er 2,1%. 
Havnin er um at gerast 
kappingarfør, eisini tá ið 
tað snýr seg um at fasthalda 
ungdóm í býnum. 

Hetta eru stórtíðindi, og 
umráðandi er at halda fast í 
røttu gongdini. Til tess krevst 
miðvís fíggjarstýring, og 
eisini miðvísar raðfestingar 
av komandi býráði. 

Universitet í Havn
Eitt av átøkunum er at menna 
útbúgvingarmøguleikarnar 
í Havn. Tórshavnar Býráð 

hevur orðað eina visjón 
fyri Havnina sum altjóða 
universitetsbý. Vit síggja, 
hvussu aðrir vakstrardeplar 
sum Akureyri og Tromsø 
júst hava bygt sína fram­
gongd á universitetið. Bý­
ráðið hevur saman við Fróð-
skaparsetrinum arbeitt við 
kampusætlanum. Og tað 
er umráðandi, at tað skjótt 
brestir fyri nev.

Verkætlanir millum 
Setrið og Tórshavnar 
Kommunu
Í fjør gjørdi Tórshavnar 
Kommuna eina spennandi 
samstarvsavtalu við Setrið 
um at fremja verkætlanir 
saman. Kommunan hevur 
í sjálvum sær eitt hav av 
granskingarevnum. Bæði í 
mun til at betra sínar tæn­
astur, og at gagnnýta játtanir 
og ressursir enn betri. 

Granska byggisnið 
í Føroyum
Eitt sum trokar  á, er spurn­
ingurin um at byggja rætt 
í Føroyum. Vit hava brúk 
fyri at tað verður granskað 
í fyritreytum fyri at byggja 

í Føroyum. Og hvussu vit 
kunnu fyribyrgja  byggigøl­
um, sum vit tíverri hava sæð 
fleiri dømi um. Tað finst ein 
ørgrynna av vitan í land­
inum, sum vit bara ikki lurta 
nóg væl eftir, og sum ikki er 
samskipað.

Kommunan betri 
myndugleiki og 
tænastuveitari
Í  samstarvinum millum 
Setrið og Kommununa  
fær tann lesandi ella tann 
granskandi høvi at arbeiða 
við viðurskiftum í komm­
ununi, sum so aftur kann 
brúka úrslitini til at gerast 
betri myndugleiki og tæn­
astuveitari. 

Eftir heystfrítíðina er ætl­
anin at seta hetta samstarv í 
gongd av álvara.

Visjónin, ið vit í Tórshavn­
ar Kommunu settu okkum,  
er ikki langt úti í havsbrúnni. 
Og eg haldi at hon eigur 
at hava høga raðfesting í 
næsta valskeiði í Tórshavnar 
Kommunu. 

Havnin skal vera motorur 
og altjóða universitetsbýur

Helena Dam á 
Neystabø  
forkvinna í 
Mentamálanevnd 
Tórshavnar Býráðs 

Tað er við 
s t ó r u m 
spenningi 
at Tórs­
h a v n a r 
Kommuna 

nú bjóðar verkætlanina 
at byggja skúlan á Fløtum 
út. Í tveir mánaðir hava 
ráðgevararnir arbeitt við 
at svara teimum óvissum, 
sum vístu seg fyrru ferð 
vit bjóðaðu út. Hetta er ein 
spennandi uppgáva, sum 
vit vóna at byggivinnan 
fer at leggja alla sína orku 
í at loysa -  til ein rímiligan 
kostnað. 

Trý samtøk eru boðin 
inn at bjóða uppá at byggja 
skúlan, og lisitatiónin verð­
ur 20. Oktober 2016.

Sambært byggiætlanini 

verður fyrsta byggistig 
liðugt í 2018, tá ið miðdeild­
in flytur inn. Í 2019 flytur 
hádeildin inn, og ítróttar­
høllin verður tikin í nýtslu. 
Í 2020 flytur grunddeild og 
frítíðarskúli inn, og so er 
liðugt.

Tað er einki dulsmál, at 
tað tekur tíð, at fyrireika og 
at fremja eitt tílíkt projekt. 
Tí tað er avgerðandi at øll, 
sum koma at starvast á 
skúlanum hava havt møgu­
leika fyri at forma skúlan. 
Øll hava arbeitt sera hart 
fyri at henda tíðarætlan 
kemur at eydnast og at 
halda, og tað verður neyð­
ugt framhaldandi at stýra 
neyvt, skulu vit koma á 
mál til tíðina. 

Avgrevsturin gongur 
sum ætlað. Longu í mai 
mánaði í ár varð farið und­
ir avgrevstur úti á Fløtum, 
og tað arbeiðið gongur sum 
ætlað. 

Byggingin verður 
hvørki útsett 
ella drýggjað
Nógv verður í løtuni tosað 
um at tálma íløgunum hjá 
kommununum. Eg fari at 
vísa á, at tað ber heldur ikki 
til at leggja allar átrokandi 
íløgur á ís. Hesin skúlin 
má og skal byggjast nú! 
Øll starvsfólk á skúlanum 
á Fløtum hava arbeitt av 
øllum alvi síðani ársskiftið 
2013-2014 at fyrireika hesa 
skúlabygging. Og tað er 
einans við framúr góð­
um samstarvsvilja frá 
júst starvsfólkunum og 
lærarum foreldrum og 
næmingum, at tað hevur 
eydnast at reka ein fram­
skygdan skúla undir ver­
andi umstøðum.

So nú dríva vit á, til vit 
eru komin á mál. 

Skúlin á Fløtum 
boðin út


